
V E N D I M

PËR CAKTIMIN E PARTIVE POLITIKE QË KANË TË DREJTË TË PARAQESIN PROPOZIME PËR ANËTARË TË KZAZ-ve, PËR ZGJEDHJET PËR 

KUVEND TE DATËS 28 QERSHOR 2009
Komisioni Qendror i Zgjedhjeve, në mbledhjen e tij të datës 16.02.2009, me pjesëmarrjen e:

Arben

RISTANI-



Kryetar

Dëshira
SUBASHI-



Zëvendëskryetar
Artan

LAZAJ-


         Anëtar

Hysen
OSMANAJ-



Anëtar

Klement
ZGURI-



Anëtar

Vera

SHTJEFNI-



Anëtar

shqyrtoi çështjen me:

OBJEKT:
Për caktimin e partive politike që kanë të drejtë të paraqesin propozime për anëtarë të KZAZ-ve, për zgjedhjet për Kuvend të datës 28 qershor 2009.
BAZA LIGJORE:
Neni 21, neni 28 pika 1, neni 29 pika 1 dhe pika 4 e Ligjit nr.10019, datë 29.12.2008 “Kodi Zgjedhor i Republikës së Shqipërisë”.
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmëve;
V E R E N:

Në përputhje me nenin 28, pika 1 të Ligjit nr. 10019, datë 29.12.2008 “Kodi Zgjedhor i Republikës së Shqipërisë”, Komisioni Qendror i Zgjedhjeve duhet të ngrejë Komisionet e Zonave të Administrimit Zgjedhor (KZAZ), jo më vonë se 90 ditë nga data e zgjedhjeve. Në bazë të nenit 29 pika 4 të këtij ligji, KQZ, për efekt të ndarjes së vendeve në KZAZ, rendit partitë politike në bazë të numrit të mandateve që kanë fituar në zgjedhjet pararendëse për Kuvend. 
Në zbatim të pikës 1, gërma a, të nenit 29, dy anëtarë propozohen nga partia kryesore e shumicës parlamentare, dy anëtarë propozohen nga partia kryesore e opozitës parlamentare, një anëtar propozohet nga partia e dytë e shumicës parlamentare dhe një anëtar propozohet nga partia e dytë e opozitës parlamentare. Anëtari i shtatë i KZAZ-ve do të përcaktohet me short të hedhur në KQZ, në përputhje me përcaktimet e pikës 1, gërma “b” të të njëjtit nen.

Me vendimin nr. 1680, datë 01.09.2005, Komisioni Qendror i Zgjedhjeve ka shpallur rezultatin përfundimtar të zgjedhjeve për Kuvendin e Shqipërisë të vitit 2005, duke përcaktuar numrin e mandateve të fituara nga secili subjekt zgjedhor në zonat njëemërore si dhe numrin e mandateve që këto subjekte përfitojnë nga ndarja e mandateve plotësuese. Renditja e subjekteve politike sipas numrit të mandateve të fituara në Kuvened, rezulton si më poshtë:

1. Partia Demokratike




56 mandate  
104.796 vota

2. Partia Socialiste e Shqipërisë


42 mandate

121.412 vota
3. Partia Republikane




11 mandate

272.746 vota

4. Partia Socialdemokrate



 7 mandate

174.103 vota
5. Partia Lëvizja Socialiste për Integrim

 5 mandate

114.798 vota
6. Partia Demokrate e Re 



 4 mandate

101.373 vota

7. Partia Agrare Ambientaliste


 4 mandate

  89.635 vota

8. Partia Aleanca Demokratike


 3 mandate
 
  65.093 vota

9. Partia Bashkimi per te Drejtat e Njeriut
 2 mandate

  56.403 vota

10.  Partia Demokristiane



 2 mandate
 
  44.576 vota

11.  Partia Demokracia Sociale e Shqipërisë
 2 mandate

  57.998 vota

12.  Partia Bashkimi Liberal Demokrat

 1 mandat
 
  14.418 vota

13.  I pavarur





 1 mandat

    5234 vota

Për të përcaktuar partitë, të cilave u lind e drejta sipas nenit 29, pika 1, gërma “a”, të propozojnë anëtarë të KZAZ-ve, KQZ bazohet në renditjen e partive sipas numrit të mandateve në Kuvend.
Për sa më sipër, në bazë të renditjes së subjekteve zgjedhore në zgjedhjet për Kuvendin e Shqipërisë të vitit 2005, Partia Demokratike dhe Partia Republikane, kanë të drejtë të paraqesin secila propozimin, respektivisht për dy dhe për një anëtar të KZAZ-ve, si parti të shumicës parlamentare. Partia Socialiste e Shqipërisë dhe Partia Socialdemokrate kanë të drejtë të paraqesin secila propozimin respektivisht për dy dhe për një anëtar të KZAZ-ve, si parti të opozitës parlamentare.
Partia Demokratike e Shqipërisë dhe Partia Socialiste e Shqipërisë kanë të drejtë që të paraqesin propozimin për anëtarin e shtatë të KZAZ-ve në varësi të rezultatit të shortit të hedhur nga KQZ për këtë qëllim.

PER KETO ARSYE:

Mbështetur në nenin 21, nenin 28 pika 1, nenin 29 pika 1 dhe pika 4 e Ligjit nr.10019, datë 29.12.2008 “Kodi Zgjedhor i Republikës së Shqipërisë”, 
V E N D O S I:
1. Të caktojë partitë politike që kanë të drejtë të paraqesin propozime për anëtarë të  Komisioneve të Zonave të Administrimit Zgjedhor (KZAZ), të përbëra nga shtatë anëtarë, si më poshtë:

a) Dy anëtarë të propozuar nga Partia Demokratike e Shqipërisë;

b) Dy anëtarë të propozuar nga Partia Socialiste e Shqipërisë ;

c) Një anëtar i propozuar nga Partia Republikane Shqiptare;

d) Një anëtar i propozuar nga Partia Socialdemokrate e Shqipërisë;

2. Anëtari i shtatë propozohet në gjysmën e KZAZ-ve nga Partia Demokratike e Shqipërisë, ndërsa në gjysmën tjetër nga Partia Socialiste e Shqipërisë, në përputhje me rezultatin e shortit që do të hidhet në KQZ.

3. Ky vendim hyn në fuqi menjëherë.
Arben

RISTANI-



Kryetar

Dëshira

SUBASHI-



Zëvendëskryetar

Artan

LAZAJ-



Anëtar

Hysen

OSMANAJ-



Anëtar

Klement

ZGURI-



Anëtar

Vera


SHTJEFNI-



Anëtar

